
Statutas Chor Surselva – Il Chor da project 
 
Indicaziuns da persunas e da funcziuns en quellas statutas serefereschan ad omisduas 
schlatteinas. 
 
 

1. Num, sedia e finamira 
 

Art. 1 Cun il num „Chor Surselva“ exista in’uniun tenor art. 60 ss dil cudisch 
civil svizzer cun sedia a Glion. Ei setracta d’in chor mischedau. 
 
Art. 2 Il Chor Surselva intenda:  
a) da promover e tgirar il cant 
b) realisar projects da cant da different gener 
 
 

2. Commembers 
 

Art. 3 Il chor secumpona ord:  
a) commembers activs 
 
Art. 4 Commember activ astga mintga persuna daventar. Ei sa setractar da 
cantadurs, fauturs, fans, gidonters. Mintga commember activ ha il dretg da 
votar e vegnir elegius en suprastonza. El ei obligaus da separticipar allas 
radunonzas. 
 
Art. 5 Persunas che vulan vegnir recepidas el Chor Surselva s’annunzian tier 
la suprastonza. Novs commembers vegnan recepi a caschun dalla radunoza 
generala.  
 
Art. 6 In’extrada ei da drizzar a scret alla suprastonza silla proxima radunonza 
generala.  
 
 

3. Organisaziun 
 

Art. 7 Ils organs dall’uniun ein:  
a) la radunonza generala 
b) la suprastonza 
c) ils revisurs da quen 
 
 

4. La radunonza generala 
 

Art 8 La radunonza generala ei l’emprema instanza dil chor. Ella ha liug sin 
invitaziun dalla suprastonza per regla inaga ad onn ni cun finiziun dil project.  
 
Art. 9 La radunonza generala, cun las tractandas, vegn annunziada entras 
brev ni posta electronica silmeins 15 dis avon il termin fixau. 
 
 
Art. 10 Ina radunonza generala extraordinaria vegn convocada sche:  
a) la suprastonza ni 
b) 1/3 dils commembers activs giavischan ina tala.  

Art 11 La radunonza generala ei cumpetenta per las suandontas fatschentas:  

• Apel ed elecziun dad dus dumbravuschs 

• Rapport annual dil president 

• Rapport dil dirigent 

• Rendaquen, rapport dils revisurs ed approbaziun dil quen annual 

• Elecziun dalla suprastonza, dil dirigent e dils revisurs da quen 

• Recepziun da novs commembers 

• Demissiuns 

• Fixar contribuziun annuala 

• Decisiun sur da mieds financials ord la facultad dall’uniun che survarga 
la competenza dalla suprastonza 

• Revisiun dallas statutas 

• Varia 
 

Art. 12 Las decisiuns ed elecziuns vegnan pridas cun maun pli. Sin giavisch 
d’in u plirs presents ston talas vegnir menadas atras cun scrutini. La 
radunonza decida cun il relativ pli. Tier pari decida il president.  
 
 

5. La suprastonza, revisurs da quen 
 

Art. 13 La suprastonza vegn elegida per ina perioda da dus onns dalla 
radunonza generala. Ella secumpona da 5 commembers. 

• President 

• Actuar (medemamein era vicepresident) 

• Cassier 

• Dirigent 

• 1 assessur 
 
Art. 14 La suprastonza ei igl organ executoric dall’uniun. Ella diregia tuttas 
fatschentas administrativas ed organisatoricas e representa il chor anoviars. 
La suprastonza ei cumpetenta da prender conclus davart expensasa annualas 
da frs. 10`000.00. Per mintga project dat ei ina cudischaziun separada.  
 
Art. 15 La suprastonza seraduna aschi savens che las fatschentas pretendan 
quei. La suprastonza sa trer tier auters commembers cun vusch consultativa.  
 
Art. 16 Ils singuls commembers da suprastonza han las suandontas funcziuns: 
Il president survigilescha e coordinescha tuttas fatschentas dall’uniun. El 
empeila las sedutas da suprastonza e la radunonza generala.  
Igl actuar redegia il protocol dalla radunonza generala. El meina era ils 
protocols dallas sesidas da suprastonza. El remplazza il president en cass 
d’absenza.  
Il cassier procura per il traffic da cassa ed administrescha la facultad dil chor, 
sco era per il preventiv. El ei responsabels pigl incasso dallas contribuziuns 
annualas e meina in register da commembers. El tegn la suttascripziun pil 
traffic da banca e schec postal. 
Igl assesur ei archivar. El ha quitau dallas musicalias e meina in inventari 
giudlunder. 

Art. 17 Il dirigent elaborescha projects tenor Art. 2. El procua per las 
musicalias. El meina e coordinescha tut ils exercezis sco era tuttas 
producziuns.  
 
Art. 18 Cun il dirigent che vegn elegius dalla radunonza generala fa la 
suprastonza in niev contract per mintga project. 
 
Art. 19 Ils revisurs da quen controlleschan inaga ad onn il quen. Els rapportan 
a scret giudlunder alla radunonza generala e fan proposta.  
 
 

6. Finanzas 
 

Art. 20 Ils mieds finanzials derivan dallas sundontas fontaunas: 

• Contribuziuns da commembers acitvs 

• Recav ord ils projects 

• Regals e bunamanas voluntarias 
 
 

7. Projects 
 

Art. 21 Il Chor Surselva realisescha enteifer ina perioda definida projects da 
cant da different gener. Enteifer ils projects dat ei las suandontas funcziuns: 
 
Il dirigent propona alla suprastonza temas da projects 
El procura per il plan d’emprovas e da presentaziuns 
El procura per in preventiv. 
El presenta la structura dil project (diember da participonts necessaria, 
orchester, solists eav.) 
 
La suprastonza decida sur dils projects proponi dil dirigent. 
Ella enquera ed elegia in meinaproject e/ni comité d’organisaziun. 
 
Il meinaproject/comité d’organisaziun s’oblighescha per il cuoz dil project. 
El exequescha il project tenor las instrucziuns dil dirigent. 
El risguarda il preventiv. 
Per mintga project vegn menau in’atgna contabilitad/cassa. 
In recav/sperdita va en “favur” dall’uniun.  
 
Participonts 
A projects sa mintgin far part, commembers activs e persunas d’ordeifer. Ils 
projects vegnan publicai ed ina annuzia tier il dirigent ei necessaria (era dils 
commembers acitvs). Il dirigent sa ordinar in’emprova dalla vusch e decida sur 
dalla participaziun. 
Il participont s’oblighescha da separticipar ad exercezis e presentaziuns.  
Il participont paga ina contribuziun per project 
Commembers activs che separticipeschan al project pagan sper la 
contribuziun annuala ina contribuziun reducida reducida per il project. 
Commembers activs s’obligheschan da recrutar participonts per ils projects. 

8. Determinaziuns finalas 
 

Art. 22 Per las obligaziuns finanzialas garantescha sulettamein la facultad 
dall’uniun. Ils commembers stattan buns mo per la summa dalla contribuziun 
annuala.  
 
 
Art. 23 La sligiaziun dall’uniun sa succeder mo a caschun dalla radunonza 
generala cun consentiment da 2/3 dils commembers presents. En quei cass 
vegn la liquidaziun exequida entras la suprastonza ni tiarzas persunas 
cumpententas. 
In’eventuala facultad dil chor vegn suenter la sligiaziun surdada all’Uniun da 
cant Sursilvana. Succeda suenter 10 onns naven d’in tal conclus negina nova 
fundaziun dil chor cul medem intent tenor art. 1 croda la facultad en favur dil 
district da cant Surselva. 
 

 
Quellas statutas ein vegnidas approbadas alla radunonza generala dils 12 da 
december 2008. Ellas remplazzan las statutas dils 19 da settember 2004. 
 
 
 
Glion, ils 12 da december 2008 
 
 

 
President:______________________________ 
 
 
 
Actuara:________________________________ 


